
Die rooi hennetjie

Eendag kry 'n rooi hennetjie 
'n koringaar. 

“Wie gaan my help om 
hierdie koring te plant?” 
kloek sy.

“Nie ek nie,” kwaak die eend.
“Nie ek nie,” gaggel die gans.
“Nie ek nie,” snork die vark.

Die rooi hennetjie plant toe 
self die koring.

Die koringaar word toe 
'n groot plant.

“Wie gaan my help om 
hierdie koring te oes?” 
kekkel die rooi hennetjie.

“Nie ek nie,” kwaak die eendjie.
“Nie ek nie,” blaas die gansie.
“Nie ek nie,” skree die varkie.

Die rooi hennetjie oes toe self 
die koring.

Nadat die koring geoes is, 
kloek die rooi hennetjie: 
“Wie gaan my help om die 
koring te bind?”

“Nie ek nie,” loei die koei.
“Nie ek nie,” blaf die hond.
“Nie ek nie,” miaau die kat.

Die rooi hennetjie bind toe 
self die koring.

Nadat sy die koring 
gebind het, kekkel 
die rooi hennetjie: 
“Wie gaan my help 
om die koring te 
maal?”

“Nie ek nie,” moe die kalf. 
“Nie ek nie,” kef die hondjie.
“Nie ek nie,” spin die katjie.

Die rooi hennetjie maal toe 
self die koring.

Nadat die koring tot 
meel gemaal is, kekkel 
die rooi hennetjie:
“Wie gaan my help 
om brood te bak?”

“Nie ek nie,” runnik die perd.
“Nie ek nie,” blêr die skaap.
“Nie ek nie,” balk die donkie.

Die rooi hennetjie bak toe 
self die brood.

Nadat die brood 
gebak is, kloek die rooi 
hennetjie: “Wie gaan 
my help om die brood te 
eet?”

“Ons sal!” roep al die 
diere.

“Nee, julle sal nie,” 
kekkel die rooi 
hennetjie. “Ek gaan 
dit self eet.”

my help om die brood te 

“Kloek-kloek,” roep sy haar 
kuikens. “Kom eet hierdie 
brood!”
Hulle smul toe heerlik aan 
die brood.

'n Mens maai wat jy saai!

Gesels met jou maat oor die volgende vrae:
• Wat sien julle in elke prent?

•  Watter prent moet eerste, tweede, derde en vierde 
kom?

Vertel die storie dan aan jou maat oor. Maak seker dat jou 
storie 'n begin, 'n middel en 'n einde het.

Groepleesaktiwiteite

Lees die vrae en beantwoord dit dan saam 
met jou maat.2

a. Wat is die titel van die storie?
b.  Wie is die hoofkarakter in die storie?
c.  Wat wou sy maak?
d.  Wie het haar gehelp om dit te doen?
e.  Wie het geëet wat sy gemaak het?
f.   Wat noem ons die kleintjies van 'n eend, 'n gans, 'n 

vark, 'n koei, 'n hond, 'n kat en 'n hoender?

•  Watter prent moet eerste, tweede, derde en vierde 

1

Skryf die eerste woord van elke ry in
jou klaswerkboek neer. Skryf dan die 

woorde in elke ry wat daarmee rym, langsaan neer.woorde in elke ry wat daarmee rym, langsaan neer.

hen pen ken het wen
bak mak rek sak tak
dit put sit wit pit
kat mat dat tot lat

 Kyk na die drie woorde in die middelste 
kolom. Beantwoord die volgende vrae dan 
saam met jou maat:
•  Watter prent pas by watter woord?
•  Watter sin pas by watter woord?

kat

a. Skryf een sin uit die storie in jou klaswerkboek oor. 
b. Teken 'n prent wat by die sin pas.
c. Skryf 'n onderskrif vir die prent.

kat “Nie ek nie,” sê die vark.

hen “Nie ek nie,” sê die kat.

hond “Nie ek nie,” sê die hen.

vark “Nie ek nie,” sê die hond.


